
KOMUNIKATË PËR SHTYP 
Shtetet e Bashkuara dhe Maqedonia nënshkruajnë marrëveshje për përmirësimin e klimës 
për investitorët  
 
 

Më 24 shtator, Qeveria e Shteteve të Bashkuara dhe ajo e Maqedonisë e kanë ndryshuar 
marrëveshjen për vazhdimin e ndihmës së Qeverisë së Shteteve të Bashkuara për zhvillimin 
ekonomik të Maqedonisë. Ky ndryshim siguron edhe $8,215,000 tjera për mbështetjen e projekteve 
me të cilat ndihmohet rritja e konkurrencës në sektorin privat dhe që e mundëson klimën e biznesit 
në Maqedoni. Erin Nicholson Pacific, ushtruesi i detyrës Drejtor i Agjencisë së Shteteve të 
Bashkuara për zhvillim ndërkombëtar (USAID) e ka nënshkruar marrëveshjen në emër të Shteteve 
të Bashkuara, së bashku me Zoran Stavrevskin, Zëvendës-Kryeministër dhe Ministër i financave, 
nga ana e Maqedonisë.  
 

"Qëllimin e kemi të përbashkët, që me Qeverinë e Maqedonisë ta rrisim zhvillimin ekonomik, 
investimet dhe eksportet – të gjitha këto rezultojnë me rritjen e vendeve të punës. Ne e njohim 
rëndësinë kyçe të përkrajes, në partneritet me kolegët tanë nga Ministria e financave dhe 
ministritë tjera dhe së bashku me organizatat e sektorit privat. E mirëpresim vazhdimin e 
bashkëpunimit përgjatë zbatimit të nismave të këtilla," ka theksuar Pacific.  
 

“Jemi tejet të kënaqur me rezultatet e arritura nga zbatimi i Marrëveshjes për grant për qëllime 
strategjike, të firmosur për herë të parë më 27 shtator të vitit 2002” tha Zëvendëskryeministri 
Stavrevski. “Zbatimi i kësaj marrëveshjeje gjatë tetë viteve të kaluara, ka kontribuar në drejtim të 
një suksesi në zhvillimin e shërbimeve financiare, produktivitet më të madh të bujqësisë dhe 
zmadhim të konkurrencës të sektorit privat përmes përmirësimit të ambientit afarist dhe rritjes së 
produktivitetit të sektorit privat. Dëshirojmë të faleminderojmë qeverinë e SHBA-ve dhe USAID-in 
për përkrahjen e vazhdueshme për zhvillimin e Republikës së Maqedonisë, dhe jemi të sigurt që ky 
bashkëpunim i suksesshëm do të vazhdojë edhe në të ardhmen.”     
 

Këto programe të përkrahjes e vijojnë përkrahjen e mëparshme nga Shtetet e Bashkuara për 
reformën fiskale dhe përpjekjet tjera, me qëllim të nxitjes së zhvillimit ekonomik të Maqedonisë. 
Tani duhet të finalizohen planet e detajuara të projekteve, por qëllimi i përkrahjes është të 
përmirësohet klima për rritjen dhe investimet e sektorit privat dhe t'i ndihmohet ndërmarrjeve të 
Maqedonisë në konkurrimin në tregjet rajonale dhe botërore. Në shënjestër do të jetë fusha e 
bujqësisë, efikasitetit energjetik, mikro-ndërmarrjeve, ndërtimi i kapacitetit institucionale dhe krijimit 
të klimës afariste. 
 
SHËNIM PËR REDAKTORËT: 
Që nga viti 1993, populli amerikan ka investuar rreth 500 milionë dollarë amerikanë në Maqedoni përmes 
USAID-it. Në vitin 2010, USAID është duke implementuar më tepër se 20 projekte në vlerë prej 18 milionë 
dollarëve amerikanë për rritjen e investimeve, krijimin e vendeve të punës, zvogëlimit të korrupsionit dhe 
përmirësimit të cilësisë së arsimit në Maqedoni. Këto nisma e përkrahin tranzicionin e Maqedonisë drejt 
demokracisë stabile dhe integrimit të suksesshëm në Bashkimin Evropian. USAID siguron ndihmë ekonomike 
dhe humanitare për më tepër se 100 shtete. Për më tepër informata, ju lutemi vizitoni: 
http://macedonia.usaid.gov/  


